
Treoir Eolais

	Teideal an Phoist:
	Bainisteoir Cúnta (Buan) – 
Uimhir thagartha an Phoist: 04/2025

	Freagrach do:
	Bainisteoir Oiliúna Ceantair BOOLI 

	Rannán:
	Breisoideachas agus Oiliúint

	Grád:
	Bainisteoir Cúnta

	Bunáit:
	Ar dtús: An Coláiste Breisoideachais & Oiliúna – Campas Charraig an Chaisleáin, Baile Átha Luain 
Tabhair do d'aire go bhféadfaí an ról a athlonnú go Co. an Longfoirt níos déanaí.



Tá comórtas á reáchtáil ag Bord Oideachais agus Oiliúna an Longfoirt agus na hIarmhí le haghaidh Bainisteoir Cúnta laistigh de Sholáthar BOO (Buan).  Féadfar painéal d'iarrthóirí oiriúnacha a bhunú go dtí an 31 Lúnasa 2026. Ní mór d’iarrthóirí an t-eolas, na scileanna agus na hinniúlachtaí cuí a bheith acu chun tabhairt faoin ról agus a bheith ábalta agus inniúil ar an ról a chomhlíonadh ar chaighdeán an-ard. 

Féadfar sealbhóir/sealbhóirí poist rathúla a aistriú chuig réimse eile laistigh den eagraíocht le go leithdháilfear dualgais bhreise, de réir mar is gá agus nuair is gá, lena n-áirítear athshannadh chuig dualgais eile aon áit ar gá. Bíodh is go bhfuil achoimre fhoriomlán ar na príomhdhualgais curtha ar fáil anseo, is féidir go dtabharfar freagracht don iarrthóir/do na hiarrthóirí a cheapfar as réimsí ar leith laistigh de seo, bunaithe ar riachtanais Fhoireann Bainistíochta BOO ag pointe áirithe ama.

Achoimre ar an Ról
Tacaíonn an Bainisteoir Cúnta le bainistiú éifeachtach, comhordú agus forbairt na seirbhísí Breisoideachais agus Oiliúna laistigh de BOOLI. Cuireann an ról le pleanáil, soláthar agus dearbhú cáilíochta na gclár – printíseachtaí, cláir lánaimseartha, pháirtaimseartha, ar líne agus oíche, agus oiliúint faoi chonradh san áireamh – agus comhlíontacht á cinntiú maidir le ceanglais rialachais, airgeadais agus Sláinte agus Sábháilteachta. Oibríonn sealbhóir an phoist go dlúth le Stiúrthóir BOO, leis an mBainisteoir Oiliúna Ceantair, le Bainisteoirí, foireann, conraitheoirí, fostaithe agus páirtithe leasmhara seachtracha BOO chun tacú le soláthar seirbhísí ardchaighdeáin ar bhealach a dhíríonn ar an bhfoghlaimeoir 

Príomhdhualgais
Tacóidh an Bainisteoir Cúnta le bainistiú na foirne, clár, acmhainní agus saoráidí de réir bheartais BOOLI agus cheanglais na hearnála poiblí. Mar chuid den ról cuirfear le pleanáil oibríochtúil, le sceidealú na gclár, próisis airgeadais agus soláthair, plé le conraitheoirí, dearbhú cáilíochta, comhlíontacht maidir le Sláinte & Sábháilteacht agus rannpháirteachas na bpáirtithe leasmhara. Bainfidh sealbhóir an phoist úsáid as córais faisnéise bainistíochta chun tacú le cinnteoireacht éifeachtach, chun feabhsú leanúnach a chur chun cinn agus chun a chinntiú go soláthraítear seirbhísí ar bhealach éifeachtúil agus de réir na spriocanna comhaontaithe, na rialacha airgeadais agus na socruithe rialachais chorparáidigh. Déanfaidh an Bainisteoir Cúnta a dhualgais ar aon dul le luachanna na seirbhíse poiblí agus tabharfaidh sé nó sí faoi fhreagrachtaí eile lena mbaineann, de réir mar atá sannta ag an mbainistíocht.





Príomhdhualgais agus Príomhfhreagrachtaí
Freagrachtaí Ginearálta / Bainistíochta
· A chinntiú go ndéantar monatóireacht ar chórais faisnéise bainistíochta chuí, agus iad comhtháite le córais náisiúnta (m.sh. torthaí PLSS, P2P, SOLAS), go ndéantar iad a chothabháil agus go mbaintear úsáid éifeachtach astu mar uirlisí bainistíochta, agus feabhsú agus nuálaíocht leanúnach á gcur chun cinn.
· Cumarsáid agus naisc inmheánacha agus sheachtracha éifeachtacha a bhunú le comhlachtaí, eagraíochtaí agus gníomhaireachtaí ábhartha, lena n-áirítear ionadaíocht a dhéanamh do BOOLI ar bhoird, ar choistí agus ar mheithleacha de réir mar is gá.
· Cuidiú le hearcú, bainistiú, maoirsiú agus forbairt na foirne chun soláthar leanúnach seirbhísí Breisoideachais agus Oiliúna d'ardchaighdeán a chinntiú do pháirtithe leasmhara inmheánacha agus seachtracha.
· Timpeallacht oibre a Stiúradh agus a Bhainistiú, áit ina gcloítear go hiomlán leis an reachtaíocht Sláinte & Sábháilteachta, le creata Dearbhaithe Cáilíochta agus le ceanglais Rialachais Chorparáidigh.
· Ceannach earraí agus seirbhísí a fhaomhadh agus íocaíochtaí a mholadh/údarú i gcomhréir le Leibhéil Údaráis Airgeadais agus Beartais Soláthair BOOLI, agus a chinntiú go gcosnaítear sócmhainní na heagraíochta agus go mbainistítear iad ar bhealach iomchuí.
· Caidrimh foirne agus riarachán acmhainní daonna a bhainistiú i gcomhréir le beartais acmhainní daonna agus comhaontuithe seirbhíse poiblí BOOLI.
· Cur le forbairt straitéiseach an tsoláthair Breisoideachais agus Oiliúna laistigh de BOOLI, ar aon dul le straitéisí SOLAS, riachtanais réigiúnacha maidir le scileanna agus beartas náisiúnta.
· Ionadaíocht a dhéanamh don Bhainisteoir Oiliúna Ceantair de réir mar is gá agus tabhairt faoi dhualgais eile a d'fhéadfaí a shannadh ó am go chéile.
· Páirt a ghlacadh i bhforbairt ghairmiúil leanúnach agus uasoiliúint de réir mar is ábhartha don ról.
· Na dualgais uile a chur i gcrích i gcomhréir le luachanna na seirbhíse poiblí agus an Chóid Caighdeán agus Iompair.
· Aon seirbhís, clár, earnáil nó réimse feidhme de chuid BOO a bhainistiú de réir mar atá sannta ag an mbainistíocht.

Bainistiú Clár, Printíseachtaí agus Oiliúna faoi Chonradh
· Bainistíocht líne a dhéanamh do theagascóirí agus don fhoireann oiliúna, tacú leo agus iad a fhorbairt i dtaca le teagasc, foghlaim, measúnú agus tacaíocht d'fhoghlaimeoirí.
· An soláthar Printíseachtaí a phleanáil, a bhainistiú agus a mhaoirsiú, lena n-áirítear pleanáil cumais, cáilíocht na gclár, riachtanais acmhainní agus méadú ar raon na bprintíseachtaí a chuirtear ar fáil ar fud an champais.
· Maoirseacht bainistíochta a dhéanamh ar sholáthar oiliúna faoi chonradh agus comhoibríoch, agus comhlíontacht á cinntiú le ceanglais chonarthacha, rialacha maoinithe, caighdeáin dearbhaithe cáilíochta agus ceanglais rialachais.
· Plé le fostóirí, comhlachtaí tionscail agus páirtithe leasmhara eile chun tacú le forbairt printíseachtaí, rannpháirteachas an fhostóra agus deiseanna foghlama a bhaineann leis an obair.
· Taighde agus anailís a dhéanamh ar an éileamh ar scileanna in earnálacha agus réigiúin áirithe, ar fhaisnéis faoin margadh fostaíochta agus ar aiseolas ó fhostóirí le bonn eolais a chur faoi phleanáil clár inbhuanaithe agus faoi thograí clár nua.
· Cuidiú le cláir nua a fhorbairt agus tograí a chur isteach chuig na comhlachtaí dámhachtana nó deimhniúcháin iomchuí lena ndearbhú/bhfaomhadh.
· Ceannasaíocht a ghlacadh nó cuidiú le cláir, measúnuithe agus pleananna oibríochtúla BOO a dhearadh, a éascú, a athbhreithniú agus a fheabhsú ar bhonn leanúnach.
· Plé le conraitheoirí chun a chinntiú go soláthraítear cláir ar bhealach éifeachtúil, cost-éifeachtúil agus i gcomhréir le PTFanna comhaontaithe, rialacha maoinithe agus comhaontuithe seirbhíse.
· Plé leis na páirtithe leasmhara uile, bídís mar chuid de BOOLI nó ina gcinn sheachtracha, maidir le pleanáil, soláthar agus athbhreithniú na gclár.
· Páirt a ghlacadh i ngrúpaí rialachais agus oibríochta BOOLI de réir mar is gá.

3. Soláthar agus Bainistiú Airgeadais
· Na dualgais uile a chur i gcrích i gcomhréir le rialacháin an tsoláthair phoiblí, treoirlínte na hOifige um Sholáthar Rialtais agus nósanna imeachta ceannaigh BOOLI.
· Cleachtaí soláthair agus tairisceana a stiúradh nó tacú leo de réir mar is gá, pleanáil seirbhísí agus bainistiú conarthaí san áireamh.
· Plé leis an bhfoireann Ceannaigh chun a chinntiú go bhfaightear meastacháin iomchuí agus go ndéantar measúnú orthu de réir tairseacha agus rialacha soláthair.
· Orduithe ceannaigh agus conarthaí oiliúna faoi chonradh a tharraingt anuas, a fhaomhadh agus a mhaoirsiú agus úsáid á baint as córais fhaofa (m.sh. P2P), chun a chinntiú go gcoimeádtar rianta iniúchóireachta iomlána.
· Monatóireacht a dhéanamh ar bhuiséid ar bhonn leanúnach chun a chinntiú go gcoinneofar an caiteachas laistigh de na teorainneacha faofa agus aon neamhchomhlíontachtaí féideartha a shainaithint.
· Tuairiscí stádais airgeadais agus soláthair rialta a chur ar fáil don bhainistíocht, lena n-áirítear nuashonruithe ar sholáthar clár faoi chonradh, amlínte agus ceanglais iniúchóireachta.
· Bainistiú buiséad caipitil agus buiséad cineachta a stiúradh nó tacú leis – foirgnimh, trealamh, deisiúcháin agus mionoibreacha san áireamh.
· Tacú le hiniúchtaí inmheánacha agus seachtracha agus comhlíontacht a chinntiú le ceanglais i dtaca le rialachas corparáideach agus rialú airgeadais.

4. Bainistiú Áitribh, Saoráidí agus Sócmhainní
· Rannpháirteachas agus bainistiú conraitheoirí tríú páirtí agus soláthraithe seirbhíse a stiúradh chun foirgnimh, monarchana, trealamh agus seirbhísí a chothabháil, a sheirbhísiú, a dheisiú agus a fheabhsú.
· Cur le pleanáil, comhordú agus maoirsiú tionscadal caipitil agus mionoibreacha, sceidealú, rialú buiséid agus dearbhú cáilíochta san áireamh.
· Tacú le hullmhú agus athbhreithniú raonta tionscadail, meastachán costais agus clár oibre.
· Cleachtaí oibre éifeachtacha, réiteach fadhbanna agus nuálaíocht a chur chun cinn i saoráidí agus i mbainistiú sócmhainní.
· Láimhseáil ábhar stórais agus feidhmeanna earraí isteach a bhainistiú agus a mhaoirsiú, agus a chinntiú go ndéantar rialú láidir ar an stoc agus go bhfuil nósanna imeachta cosanta sócmhainní i bhfeidhm.
· Cuidiú le forbairt agus rolladh amach córas agus próiseas úr a bhaineann le bainistiú saoráidí, sócmhainní agus stórais.
· Bainistíocht líne a dhéanamh agus plé leis an bhfoireann atá sannta d'fheidhmeanna áitribh, stórais nó saoráidí de réir mar is gá.
· Tacú le Seirbhísí Corparáideacha agus feidhmeanna oibríochtúla de réir mar is gá.

5. Bainistiú Sláinte agus Sábháilteachta
· Bainistiú Sláinte agus Sábháilteachta a stiúradh agus a chur chun cinn ar fud Ionad BOO an Longfoirt agus fhoirgnimh BOO eile de réir mar a shanntar.
· Comhlíontacht le beartais Sláinte & Sábháilteachta, measúnuithe riosca agus córais oibre shábháilte a chur chun feidhme agus monatóireacht a dhéanamh orthu.
· Cultúr dearfach sábháilteacht a chothú agus a chinntiú go mbíonn an fhoireann feasach ar nósanna imeachta S&S agus go gcloíonn siad leo.
· Gníomhú de réir fadhbanna arna sainaithint ag an Oifigeach Sábháilteachta, iniúchtaí, cigireachtaí nó tuairiscí foirne.
· Maoirseacht a dhéanamh ar sholáthar trealaimh cosanta pearsanta agus a chinntiú go bhfuil an trealamh iomchuí ar fáil agus go ndéantar cothabháil air.
· Tuairisciú faoi thimpistí, teagmhais agus eachtraí contúirteacha a bhainistiú nó a phlé i gcomhréir le ceanglais an Údaráis Sláinte agus Sábháilteachta.
· Feidhmiú mar Bhainisteoir Sábháilteachta Dóiteáin, lena n-áirítear maoirseacht a dhéanamh ar nósanna imeachta sábháilteachta dóiteáin, druileanna dóiteáin agus oiliúint don Mhaor Dóiteáin.
· Plé le Seirbhísí Corparáideacha, nuair is gá, chun oiliúint S&S don fhoireann a chomhordú agus a mhaoirsiú (m.sh. garchabhair, maor dóiteáin, láimhsiú sábháilte).
· Athbhreithniú a dhéanamh ar Ráitis Sábháilteachta, measúnuithe riosca agus doiciméadacht ghaolmhar, agus iad a thabhairt cothrom le dáta, ar bhonn leanúnach.
· Aon dualgais eile, de réir mar a shonródh an lucht bainistíochta ó am go ham, 



Sonraíocht an Duine
Bainisteoir Cúnta

	
	RIACHTANACH 
	INMHIANAITHE

	TAITHÍ OIBRE 
AGUS PRÓIFÍL PHEARSANTA




	* Taithí oibre a léiríonn tionscnaíocht agus an cumas glacadh le hathrú agus dúshláin nua

* Cur chuige solúbtha leis an gcumas oibriú go neamhspleách nó mar chuid d’fhoireann

* Scileanna ceannasaíochta agus bainistithe daoine

* Scileanna ardchaighdeáin maidir le cumarsáid agus oibriú mar fhoireann


	* Taithí bainistíochta/maoirseachta roimhe seo

* Taithí ag cur tionscnaimh Eagraíochta chun feidhme

* Taithí i mBainistiú Tionscadal

* Taithí ag bainistiú roinnt tionscadal

* Taithí i mbainistiú airgeadais/mbuiséadú

* Taithí i mBainistiú Sláinte agus Sábháilteachta
 

	EOLAS AR AN EAGRAÍOCHT 



	* Eolas ar na rannóga éagsúla san eagraíocht agus tuiscint ar na freagrachtaí a ghabhann le ról an Bhainisteora Cúnta laistigh de na rannóga sin

* Tuiscint a léiriú ar na dúshláin straitéiseacha atá roimh an eagraíocht

* Tuiscint a léiriú ar na naisc idir an straitéis agus pleananna gnó agus na cuspóirí agus spriocanna oibríochtúla

* Tuiscint a léiriú ar an mBreisoideachas agus Oiliúint laistigh de BOOLI agus a chomhtháthú

	

	OIDEACHAS & OILIÚINT/FORBAIRT




	* Cáilíocht Leibhéal 7 ar Chreat Náisiúnta na gCáilíochtaí nó a comhionann, agus/nó taithí oibre ábhartha shuntasach; bheadh Cáilíocht(aí) tríú leibhéal i ndisciplín(í) ábhartha atá ag teacht leis an ról seo ina bhuntáiste soiléir.
	

	CÚINSÍ/RIACHTANAIS SPEISIALTA 


	* D'fhéadfadh taisteal a bheith ina chuid riachtanach den ról seo agus ní mór d'iarrthóirí a bheith a bheith in ann riachtanais taistil an phoist a chomhlíonadh

* Toilteanach a bheith ag obair le linn uaireanta solúbtha ó am go chéile de réir mar is gá.
	




Inniúlachtaí Riachtanacha
Táthar tar éis roinnt inniúlachtaí a aithint mar inniúlachtaí riachtanacha chun an ról seo a fheidhmiú go héifeachtach. Liostaítear na hinniúlachtaí sin anseo thíos.

Agus tú ag líonadh isteach na foirme iarratais, tabhair do d'aire an méid a leanas:
• Ní féidir freagairtí maidir le gach inniúlacht a bheith níos faide ná 300 focal
• Ba cheart pointí le hurchair a úsáid seachas téacs fada

4.1 Mianach na Ceannasaíochta
• Léiríonn an t-iarrthóir solúbthacht agus oscailteacht i leith athruithe, ag tacú go dearfach le cur chun feidhme bealaí oibre nua
• Tacaíonn an t-iarrthóir le forbairt agus cur chun feidhme beartas agus nósanna imeachta laistigh dá réimse féin agus cuireann le cuspóirí eagraíochtúla níos leithne
• Tuigeann an t-iarrthóir na himpleachtaí níos leithne a bhaineann le cinntí agus gníomhartha, agus idirspleáchais agus tosaíochtaí freasúla á gcur san áireamh
• Uasmhéadaíonn an t-iarrthóir rannpháirtíocht na foirne trí úinéireacht a spreagadh, tacaíocht a chur ar fáil agus comhar éifeachtach a chothú
• Forbraíonn an t-iarrthóir dearcthaí eolacha ar shaincheisteanna ábhartha, cuireann sé nó sí in iúl iad, agus bíonn sé nó sí rannpháirteach ar bhealach tairbheach i raon fóram agus suíomhanna

4.2 Anailís agus Cinnteoireacht
• Taispeánann an t-iarrthóir scileanna láidre anailísíochta, ag dul i ngleic le ceisteanna ar bhealach struchtúrtha agus oscailte
• Déanann an t-iarrthóir a c(h)uid féin d'eolas casta agus déanann sé nó sí measúnú air le raon foinsí (scríofa, labhartha agus uimhriúla)
• Baineann an t-iarrthóir úsáid as sonraí agus fianaise go héifeachtach chun tuiscint a fháil ar shaincheisteanna, roghanna a mheas agus tacú le cinnteoireacht
• Aithníonn an t-iarrthóir príomhthéamaí, rioscaí agus deiseanna, agus tátail fhónta agus chothroma á baint astu
• Tuigeann an t-iarrthóir iarmhairtí féideartha na gcinntí agus na ngníomhartha a dhéantar agus déanann sé nó sí plean dá réir
• Baineann an t-iarrthóir leas as cruthaitheacht agus seiftiúlacht agus réitigh phraiticiúla agus éifeachtacha á bhforbairt

4.3 Bainistiú agus Soláthar Torthaí
• Glacann an t-iarrthóir freagracht as cuspóirí comhaontaithe a bhaint amach agus torthaí a sholáthar
• Pleanálann agus bainistíonn an t-iarrthóir roinnt gníomhaíochtaí oibre agus tionscadal, agus cuireann sé nó sí chun cinn iad, ar bhealach struchtúrtha agus éifeachtach
• Bainistíonn an t-iarrthóir am agus acmhainní ar bhealach éifeachtúil, agus coinne aige nó aici le dúshláin agus ag gníomhú go réamhghníomhach chun dul i ngleic leo
• Coinníonn an t-iarrthóir fócas láidir ar fhreastal ar riachtanais na bpáirtithe leasmhara inmheánacha agus seachtracha
• Cinntíonn an t-iarrthóir go soláthraítear an obair ar ardchaighdeán, in am agus i gcomhréir leis na ceanglais chomhaontaithe
• Baineann an t-iarrthóir úsáid as acmhainní ar bhealach éifeachtach agus lorgaíonn sé nó sí deiseanna le héifeachtúlacht agus soláthar seirbhísí a fheabhsú

4.4 Scileanna Idirphearsanta agus Cumarsáide
• Déanann an t-iarrthóir cumarsáid shoiléir ar bhealach muiníneach agus gairmiúil, ó bhéal agus i scríbhinn araon
• Éisteann an t-iarrthóir go gníomhach agus glacann sé nó sí páirt thairbheach i gcumarsáid an dá bhealach
• Cruthaíonn agus cothaíonn an t-iarrthóir caidrimh oibre dhearfacha le comhghleacaithe, páirtithe leasmhara agus comhpháirtithe
• Téann an t-iarrthóir i bhfeidhm ar dhaoine eile agus cuireann sé nó sí smaointe ina luí orthu ar bhealach measúil agus éifeachtach
• Oibríonn an t-iarrthóir go comhoibríoch chun cuspóirí comhroinnte a bhaint amach agus chun fadhbanna a réiteach
• Léiríonn an t-iarrthóir gairmiúlacht agus críonnacht i ngach idirghníomhaíocht


4.5 Saineolas, Oilteacht agus Féinfhorbairt
• Léiríonn an t-iarrthóir tuiscint chruinn ar an ról, ar na cuspóirí a ghabhann leis agus ar conas a chuireann sé le hobair na heagraíochta i gcoitinne
• Forbraíonn an t-iarrthóir an t-eolas agus na scileanna is gá maidir leis an ról, agus cuireann sé i bhfeidhm ar ardchaighdeán iad
• Bíonn an t-iarrthóir chun dáta i gcónaí maidir leis na forbairtí, beartais agus cleachtais is déanaí a théann i bhfeidhm ar a réimse féin agus ar an tseirbhís phoiblí i gcoitinne
• Déanann an t-iarrthóir machnamh ar a f(h)eidhmíocht féin agus lorgaíonn sé nó sí deiseanna foghlama agus forbartha go gníomhach
• Roinneann an t-iarrthóir saineolas le comhghleacaithe chun tacú le héifeachtacht na foirne agus na heagraíochta

4.6 Treallús agus Tiomantas do Luachanna na Seirbhíse Poiblí
• Léiríonn an t-iarrthóir tiomantas láidir do sheirbhísí poiblí d'ardchaighdeán a sholáthar
• Coinníonn an t-iarrthóir an fócas agus an éifeachtacht suas agus é nó í ag obair faoi bhrú nó ag dul i ngleic le héilimh fhreasúla
• Léiríonn an t-iarrthóir tionscnaíocht agus úinéireacht maidir leis an obair a chur chun cinn agus le dul i ngleic le dúshláin
• Gníomhaíonn an t-iarrthóir le hionracas, gairmiúlacht agus iontaofacht i gcónaí
• Díríonn an t-iarrthóir ar riachtanais na bhfoghlaimeoirí, na bhfostaithe agus an phobail i gcoitinne le linn seirbhísí a sholáthar
• Cloíonn an t-iarrthóir leis na caighdeáin is airde maidir le heitic, ionracas agus cuntasacht i gcomhréir le luachanna na seirbhíse poiblí

Téarmaí agus Coinníollacha

Tuarastal: €61,952 is ea túsphointe an scála
I gcás daoine atá ag dul isteach sa ghrád seo den chéad uair nó iad siúd a thosaíonn san Earnáil Phoiblí den chéad uair, beidh an pá tosaigh ag íosmhéid an scála incrimintigh mar a luaitear thuas. Ní dhéanfar aon phlé air sin. Beidh scála pá incriminteach i gceist ina dhiaidh sin, de réir C/L 0052/2025. D’fhéadfadh taithí roimh ré san earnáil phoiblí sa ghrád céanna a bheith i dteideal sochair incrimintigh. Socrófar é seo nuair a cheapfar an t-iarrthóir sa phost. Féadfar an ráta íocaíochta a athrú ó am go ham de réir bheartas pá an Rialtais.

Uaireanta an chloig in aghaidh na seachtaine: 35 uair an chloig in aghaidh na seachtaine. Is post buan lánaimseartha é seo. 

Suíomh: Ar dtús: An Coláiste Breisoideachais & Breisoiliúna, Campas Charraig an Chaisleáin, Baile Átha Luain, Co. na hIarmhí. Is ag an suíomh thuas a chuirfear an té a cheapfar ag obair ar dtús. Mar sin féin, coimeádann BOOLI an ceart acu féin thú a shannadh d’aon suíomh eile de réir mar a éilíonn an tseirbhís é, agus ba cheart d'iarrthóirí a thabhairt faoi deara go bhféadfaí an ról a athlonnú go Co. an Longfoirt níos déanaí

Gearrliostú
Forchoimeádann BOOLI an ceart chun iarrthóirí a ghearrliostú, ar bhealach a shíltear a bheith cuí, le dul ar aghaidh go dtí céim agallaimh an chomórtais. Déanfar gearrliostú ar bhonn an eolais a sholáthrófar ar an bhFoirm Iarratais agus ar an líon folúntas is dócha a líonfar. Mar sin, is chun do leasa féin é cuntas mionsonraithe agus cruinn a chur ar fáil ar an bhfoirm iarratais maidir le do cháilíochtaí/thaithí. Cuirfidh an próiseas gearrliostaithe seo deis ar fáil chun foirm iarratais gach iarratasóra a mheas i gcoinne critéar réamhshocraithe a léiríonn na scileanna agus an taithí a shíltear a bheith riachtanach do ról ar an leibhéal seo.

Agallamh
Cuirfidh BOOLI na hiarrthóirí a gearrliostaíodh faoi agallamh ar bhonn inniúlachta agus is ar an mbonn sin a dhéanfar an rogha. D'fhéadfadh agallamh dara céim a bheith mar chuid den phróiseas agallaimh. Cuirfear tuilleadh sonraí ar fáil d’iarrthóirí má éiríonn leo i ngach céim. 

Saoire Bhliantúil 
Maireann Bliain Saoire Bhliantúil BOOLI ó mhí Eanáir go mí na Nollag. Tá 30 lá in aghaidh na bliana ar fáil mar shaoire bhliantúil don phost seo agus ceadófar laethanta saoire poiblí in éineacht le tréimhsí dúnta gairide de réir mar a cheadaítear le haghaidh na Nollag agus na Cásca. Tabhair do d'aire go mbeidh méid na saoire bliantúla a bheidh ceadaithe pro rata, de réir fhad do chonartha agus an dáta a thosaíonn tú an post. Tá an méid sin faoi réir na ngnáthchoinníollacha a bhaineann le saoire bhliantúil a cheadú. Tabharfar saoire bhliantúil faoi réir fhaomhadh na Bainistíochta Líne, agus ní mór í a iarraidh roimh ré


Critéir Cháilíochta:

Ní mór d'iarrthóirí Sonraíocht an Duine a cheadú chomh maith leis an méid a leanas:
· an t-eolas riachtanach, na scileanna agus na hinniúlachtaí a bheith acu chun tabhairt faoin ról;
· a bheith ábalta agus inniúil ar an ról a chomhlíonadh ar chaighdeán ard;
· a bheith 17 mbliana d’aois ar a laghad, ar nó roimh dháta an fhógra don chomórtas earcaíochta.

Riachtanas Saoránachta
Ba cheart d’iarrthóirí a thabhairt faoi deara go bhfuil an comórtas earcaíochta oscailte do shaoránaigh an Limistéir Eorpaigh Eacnamaíoch (LEE) nó do náisiúnaigh neamh-LEE a bhfuil cead oibre bailí acu. Is é seo a leanas atá i gceist le LEE: Ballstáit an Aontais Eorpaigh; an Íoslainn; Lichtinstéin agus an Iorua. Is féidir le saoránaigh de chuid na hEilvéise, faoi chomhaontuithe an Aontais, iarratas a dhéanamh freisin.

Sláinte agus Carachtar
Beidh orthu siúd atá á mbreithniú do phost, de réir rogha an fhostóra, dearbhú maidir le carachtar agus sláinte mar aon le Foirm Ghrinnfhiosrúcháin an Gharda Síochána a chomhlánú. D’fhéadfadh sé go lorgófaí teistiméireachtaí. Seans go mbeadh gá le himréiteach slándála speisialta ó roinnt post. Sa chás go mbíonn coimhlint leasa fhéideartha ann, ní dhéanfar iarrthóirí a mheas do phoist ar leith.

Iarratas agus próiseas roghnúcháin
· Tá na sonraí uile ar fáil ar www.etbvacancies.ie. Ní mór d’iarrthóirí ar mhaith leo cur isteach ar an bpost thuas iarratas a dhéanamh trí www.etbvacancies.ie tráth nach déanaí ná 13:00 Dé Máirt, an 3 Feabhra 2026. Chun sonraí a fháil maidir leis na seirbhísí a sholáthraíonn BOOLI féach www.lwetb.ie
· Is é an dáta sealadach le haghaidh agallaimh na chéad chéime ná an tseachtain dar tús 23 Feabhra 2026. Tabhair do d’aire go bhféadfadh próiseas roghnúcháin a bhfuil dhá chéim i gceist leis a bheith ann.
· D’fhéadfaí agallaimh a dhéanamh trí fhíschomhdháil mar gheall ar shrianta reatha de bharr phaindéim COVID-19. Cuirfear treoirlínte agallaimh chuig iarrthóirí a roghnaítear don agallamh.
· Ní mór d’iarrthóirí an treoir eolais a léamh maidir le hiarratas a líonadh isteach. 
· Déanfar d’iarratas a mheas tríd an bhfaisnéis a chuireann tú isteach. Déan cinnte go bhfuil gach cuid comhlánaithe ina hiomláine, go cruinn, agus go bhfuil fianaise shoiléir tugtha ar cháilíochtaí, scileanna agus taithí. Ní dhéanfar iarratais nach bhfuil líonta amach go hiomlán a mheas.
· Tabhair faoi deara, le do thoil, go gcuirfear teachtaireacht uathoibríoch chuig do chuntas Etbvacancies nuair a chuirtear iarratas isteach ar líne, lena dhearbhú go bhfuarthas d’iarratas. Ní dearbhú é seo gur iarratas bailí é. Mura bhfaighidh tú teachtaireacht dearbhaithe trí do thairseach laistigh de dhá lá, cuir ríomhphost chuig recruitment@lwetb.ie. 
· Tabhair faoi deara go moltar d’iarrthóirí cur isteach ar an ról seo i bhfad roimh an spriocdháta agus an sprioc-am, chun a chinntiú go bhfaightear a n-iarratas roimh an spriocdháta agus an sprioc-am.
· Is faoin iarrthóir é a chinntiú go bhfaightear an fhoirm iarratais roimh an spriocdháta a luaitear. Má bhíonn deacrachtaí teicniúla ag duine le linn dó iarratas a chur isteach, níl BOOLI freagrach as na deacrachtaí sin
· Ba cheart do gach iarratasóir a thabhairt dá aire go bhforchoimeádann BOO an Longfoirt agus na hIarmhí an ceart iarratasóirí a ghearrliostú bunaithe ar chritéir réamhshocraithe agus comhaontaithe.
· Ní ghlacfar le hiarratais a chuirfear isteach i ndiaidh an spriocdháta.
· Féadfar iarrthóir a dhícháiliú ón bpróiseas roghnúcháin má chuirtear faisnéis mhícheart ar fáil nó má cheiltear sonraí ábhartha. Má fhaightear amach i ndiaidh an cheapacháin go ndearnadh amhlaidh, féadfar an té a ceapadh a bhriseadh as an bpost ar an toirt.
· Cuirfear an t-iarratasóir as an áireamh má bhíonn sé ag canbhasáil nó má bhítear ag canbhasáil ar a shon.
Má éiríonn le hiarrthóir san agallamh, tá seans ann go rachaidh BOOLI i dteagmháil leis na moltóirí ar a chaoithiúlacht féin agus ní chuirfear an t‑iarrthóir ar an eolas roimh ré. 
· Ní mór aon cheist a bhíonn agat faoin iarratas a sheoladh chuig recruitment@lwetb.ie ag baint úsáid as tagairt an phoist i líne ábhair an ríomhphoist. Má dhéanann tú teagmháil linn ar bhealach ar bith eile ní féidir a chinntiú go bhfaighidh tú freagra roimh an dáta deireanach ná roimh an am dúnta.
Má éiríonn le hiarrthóir san agallamh, tá seans ann go rachaidh BOOLI i dteagmháil leis na moltóirí ar a chaoithiúlacht féin agus ní chuirfear an t-iarrthóir ar an eolas roimh ré.
· Ní aisíocfaidh BOOLI costais taistil nó aon chostais eile a bhíonn ar iarrthóirí agus iad ag tabhairt faoi nó ag freastal ar aon ghné den phróiseas roghnúcháin.
· Is fostóir comhdheiseanna é BOO an Longfoirt agus na hIarmhí
· Tá BOOLI cláraithe mar Aonad Rialaithe Sonraí. Déanfar sonraí a phróiseáil de réir Pholasaí BOO um Chosaint Sonraí, agus coinneofar sonraí de réir sceideal coinneála taifead an pholasaí sin. Tá gá leis na sonraí pearsanta a thugtar san fhoirm iarratais seo agus na cáipéisí tacaíochta i gcomhair earcaíochta (lena n-áirítear an gearrliostú agus an t-agallamh), chun measúnú a dhéanamh ar cháilíochtaí, riarachán ginearálta, agus chun ár ndualgais dhlíthiúla a chomhlíonadh, lena n-áirítear toghadh na n-ionadaithe foirne chuig BOO faoin Acht um Boird Oideachais agus Oiliúna, 2013. Cé go ndéileálfar leis an bhfaisnéis a chuirtear ar fáil mar fhaisnéis rúnda do BOOLI, seans go mbeadh orainn, anois is arís, sonraí pearsanta a roinnt ar bhonn rúnda le comhlachtaí eile lena n-áirítear an Roinn Oideachais agus Scileanna, an Roinn Coimirce Sóisialaí, an Garda Síochána, an Phríomh-Oifig Staidrimh, an Chomhairle Mhúinteoireachta, Oifig na gCoimisinéirí Ioncaim, comhlachtaí reachtúla eile, nó le hiarfhostóirí nó fostóirí nua. Más maith leat do shonraí pearsanta a nuashonrú nó rochtain a fháil orthu, ba cheart duit scríobh chuig an bPríomhfheidhmeannach.
· Tá tuilleadh eolais faoi BOOLI, lena n-áirítear sonraí faoinár scoileanna, faoinár n-ionaid oideachais agus ár gcláir ar fáil ar ár suíomh gréasáin www.lwetb.ie
Siobhán Lynch, Príomhfheidhmeannach, BOOLI

